
= LE GOUVERNEMENT
DU GRAND-DUCHE DE LUXEMBOURG
Ministére de I'Economie

Gemeinsam Antwert vum Wirtschaftsminister, Franz Fayot, a vum Minister fir Educatioun,
Kanner a Jugend, Claude Meisch, op d’parlamentaresch Fro Nr. 6252 vum honorabelen
Deputéierte Fred Keup

Zanter dem Joer 1852 si ronn 2.300 Kappercher opgeluecht ginn, an zanter 1859 steet émmer
entweder “Grand-Duché de Luxembourg” oder “Luxembourg” drop.

D’Regierung kann a kengem Gremium iwwert d’Bréiwer mat decidéieren, si huet déi komplett
Responsabilitéit dem Comité philatélique iwwerdroen. De Comité philatélique, an deem Vertrieder
vun der POST, Historiker, Kénschtler an och Timbershandler vertruede sinn, leet de Programm vun
den Emissioune fest.

D’POST erkldert, datt d’Grénn, firwat déi Létzebuerger Sprooch net systematesch gebraucht gétt,
villfalteg sinn. Dacks hankt et um Thema, un der internationaler Clientéle, un déi sech den Timber
riicht, oder un der Organisatioun, fir déi den Timber gemaach gétt.

De Commissaire fir d’Létzebuerger Sprooch ass, op Nofro vun der Regierung, der Meenung, datt op
den Timbere “Létzebuerg” soll drop stoen, well Létzebuergesch déi national Sprooch ass. Dat ass esou
zanter dem Sproochegesetz vun 1984, an et gouf kierzlech an der Chamber gestémmt, datt dést soll
an d’Verfassung geschriwwe ginn. Well et awer och wichteg ass ze énnerstrdichen, datt Létzebuerg
méisproocheg ass a well et och am Ausland soll kloer sinn, aus wéi engem Land déi Timbere kommen,
soll och “Luxembourg” drop stoen. Franséisch ass déi legislativ Sprooch hei am Land an d’Schreifweis
“Luxembourg” ass déi selwecht am Engleschen, an dofir deene meeschte Leit op der Welt
verstandlech.

D’Regierung deelt d’Positoun vum Commissaire fir d’Létzebuerger Sprooch a pladéiert deemno derfir,
an Zukunft den Numm vum Land op Létzebuergesch an op Franséisch op d’Timberen ze schreiwen.

Luxembourg, le 28/06/2022
Le Ministre de I'Economie

(s.) Franz Fayot

